
ПО ПОВОД ИЗЛЕГУВАЊЕТО НА ЈУБИЛЕЈНИОТ ДВАЕСЕТТИ
БРОЈ НА „ГЕОГРАФСКИ РАЗГЛЕДИ“

Една од значајните активности на Сојузот на географските
здруженија на СР Македонија е печатењето на научното списа­
ние „Географски разгледи". Првиот број на списанието е отпе-
чатен во 1962 година. Оттогаш па cè до денес, тоа континуирано
се печати еднаш годишно, главно во тираж од 700 примероци.
Средствата за неговото печатење се добиваат.од Општата заед-
ница за научни дејности. Тоа се дистрибуира мегу членовите на
Географските здружеиија во СР Македонија, а во вид на разме­
на се доставува на 60 институции во земјата и на толку во
странство.

Со овој, број се отпечатени 20 книги во кои се објавени по-
веќе од 100 научни трудови, мали прилози, бројни прикази, ге­
ографски вести, библиографии и др. Во списанието се отпечате­
ни трудови на географи и други научни работници од нашата
Република, како и трудови на еминентни географи од другите
републики и од странство. Научните трудови во вид на струн­
на литература се користат и од студентите на Географскиот и
други факултети, како и од разни други научни институции.
Трудови од „Географски разгледи" се прикажани во повеќе на­
учни списанија во нашата земја, а некой и во странство, доде­
ка самото списание е регистрирано во неколку југословенски
библиографски и други изданија.

Со излегувањето на овој јубилеен број, уште еднаш се пот-
врдува значајната намена на „Географски разгледи" како науч­
но гласило преку кое се објавуваат научни и други резултати
од проучувањата на СР Македонија од областа на физичката и
социо-економската географија, односно од националната геогра-
фија. Списанието и натаму, како и досега, ќе служи како основ­
на литература за наставниците по географија, односно за Ники­
та надградба со нови и современи знаења од областа на геогра-
фијата, така што ќе ги презентира пред нашата јавност и во
странство достигањата од научните географски мстражувања во
СР Македонија.

По повод јубилејниот број сегашната Редакција им се за-
благодарува на сите автори што објавиле свои трудови во „Гео­
графски разгледи", на членовите на поранешните Редакциски
одбори, на соработницнте во техничкото уредување, како и на
Општата заедница за научни дејности со чија материјална по-
ммош се печати списанието.

ОД РЕДАКЦИЈАТА


